
                                     SAOPŠTENJE ZA JAVNOST
Forum portparola agencija za sprovođenje zakona

Agencija za zaštitu ličnih podataka u Bosni i Hercegovini učestvovala je na Konferenciji portparola agencija za sprovođenje zakona, koja je održana u Neumu 15.10.2010. u organizaciji Policijske misije EU (EUPM). 

Na konferenciji su učestvovali i zvaničnici policije i tužilaštva BiH. Fokus je bio na unapređenju komunikacije između ovih institucija i javnosti za vrijeme i nakon sprovođenja istraga.

Ispred Agencije za zaštitu ličnih podataka u BiH, prisustvovali su Pomoćnik direktora Sektora za inspekcijski nadzor, prigovore i Glavni registar Gđa Samira Čampara i Stručni savjetnik za inspekcijski nadzor Gdin Bajro Avdić. Gđa Čampara govorila je o obradi ličnih podataka u saopštenjima za javnost koja se objavljuju od strane navedenih tijela u sredstvima javnog informisanja i na službenim web stranicama te održala prezentaciju u vezi sa zaštitom ličnih podataka i učesnike Konferencije upoznala sa aspektom zaštite prava na privatnost.

Konferencija je započela panel diskusijom u kojoj su učestvovali šef EUPM-a, komesar Stefan Feller, glavni državni tužilac Milorad Barašin, direktor SIPA-e Mirko Lujić, direktor Federalne uprave policije Zlatko Miletić, direktor Policije RS Gojko Vasić, glavni tužilac Republike Srpske Amor Bukić i zamjenik glavnog tužioca FBiH Tihomir Jurko.

U toku Konferencije, portparoli policije i tužilaštva razvili su principe za buduće smjernice, koje će se koristiti kao osnova za konkretne ugovore između policije i tužitelja.

Konferencija je ocijenjena kao vrlo uspješna i konkretni rezultati uskoro će poboljšati komunikaciju, saradnju i koordinaciju svih institucija za sprovođenje zakona, te će bez sumnje ojačati sliku zakona i pravnog sistema u Bosni i Hercegovini.

